
Quero quedarme no medio dos libros, 
vibrar con Roque Dalton con Vallejo e Quiroga,  
ser unha das súas páxinas,  
a máis inesquecible  
e desde alí xulgar ao pobre mundo . 
Non pretendo que ninguén me encaderne,  
quero pensar en rústica  
coas pupilas verdes da memoria franca  
no breviario da noite en vilo, o meu abecedario dos sen-
timentos  
sabe pousarse nos meus queridos nomes.  
Síntome cómodo entre tantas follas  
con adverbios que son revelacións  
sílabas que me piden un socorro  
adxectivos que parecen xoguetes,  
quero quedarme no medio dos libros.  
Neles aprendín a dar os meus pasos,  
a convivir con mañas e sopridos vitais, 
a comprender o que crearon outros  
e a ser por fin  
este pouco que son. 

